
                                                                                           Пояснительная записка.
Учебный план МКОУ «Средняя общеобразовательная школа-этнокультурный центр №10» муниципального образования «Мирнинский район» Республики Саха(Якутия) разработан в соответствии с:
-Федеральным Законом Российской Федерации от 29 декабря 2012 года №273-ФЗ «Об образовании в Российской Федерации»;
-приказом Министерства образования и науки РФ № 1312 от 09ю03.2004 г «Об утверждении федерального базисного учебного плана и примерных учебных планов для образовательных учреждений Российской Федерации, реализующих программы общего образования;
-базисным учебным планом общеобразовательных учреждений Республики Саха(Якутия), утвержденным постановлением Правительства РС(Я) от 30.06.2005 г.№373(с изменениями);
-приказом Министерства образования Республики Саха(Якутия) №01-16/2516 от 25 августа 2011 год «О работе образовательных учреждений Республики Саха(Якутия), реализующих программы общего образования по Базисному учебному плану Республики Саха(Якутия);
-Постановлением Главного государственного санитарного врача РФ от 24 ноября 2015 г.№81 «Об утверждении СанПиН 2.4.2821-10 «Санитарно-эпидемиологические требования к условиям организации обучения о общеобразовательных учреждениях» (с изменениями и дополнениями);
-Федеральным государственным стандартом начального общего образования, утвержденным приказом Министерства образования и науки Российской Федерации от 06 октября 2009 года №1897) (с изменениями);
-приказом Министерства образования и науки РФ от 31.12.2015 г. «О внесении изменений в федеральный государственный образовательный стандарт среднего общего образования, утвержденный приказом Министерства образования и науки РФ от 17.05.2012г.№413»;
-приказов Министерства образования и науки РФ от 07.06.2017 г.№506 «О внесении изменений в федеральный государственных образовательных стандартов начального общего, основного общего и среднего(полного) общего образования, утвержденный приказом Министерства образования РФ от 05.03.2004 года №1089»;
-приказом Министерства образования и науки России от 30 августа 2013г. №1015 «Об утверждении Порядка организации и осуществления образовательной деятельности по основным общеобразовательным программам-образовательным программам начального общего, основного общего и  среднего общего образования;
-письмом Министерства образования и науки РФ от 12 мая 2011 г. №03-296 «Об организации внеурочной деятельности при введении федерального государственного образовательного стандарта общего образования»;
-примерной основной образовательной программой основного общего образования, одобренной решением федерального учебно-методического объединения по общему образованию (протокол №1/15 от 08 апреля 2015 года);
-Уставом школы, утвержденным Постановлением Администрации муниципального образования «Мирнинский район» Республики Саха(Якутия) от 21.03.2016 г.№0292.




                                                                           







                                                                                Быһаарыы сурук.
                                                                     Үөрэх предметин өйдөбүлэ.

  Россия үөрэҕин сүрүннүүр Федеральнай государственнай үөрэх стантарта үүнэр көлүөнэни киһилии сиэрдээх,ийэ дойдуга бэриниилээх сомоҕо гражданскай уопсастыбаҕа түмэр сыаллаах.Стандарт Россия норуоттарын ураты култуураларын уонна тылларын чөлүн харыстыыр,сайыннарар суолу тутуһар.Араас норуоттар олохторун сэһэнин,өйдөрүн күүһүн,уйулҕаларын кэрэһитин түмэн,модун күүһүрэр,сайдар судаарыстыба буолуохтааҕа тоһоҕолоон бэлиэтэнэр.

  Киһититии,сиэр-майгы кииллээх үөрэх стандарда сайдыы суолун,тускулун,хайысхаларын уоона ньымаларын тобулары,үөрэнээччи толкуйдуур,чинчийэр,айар кыахтарын арыйары эрэйэр.Бу уустук соруктары ситиһии үөрэх предметин ис хоһоонун билии,ылыныы эрэ соругунан муҥурдаммат,оҕо билиини ылар,иҥэринэр ньымаларын бэйэтэ тобулар,баһылыыр эйгэтин үөскэтэри эрэйэр.Күнтэн күн үүнэн иһэр,улаатар киһини суруйааччыны,уус-уран йымньы уобарастарын кытта алтыһыннарыы-сиэрдээх майгы,духуобунас эдэркээн дьон өйүгэр-сүрэҕэр иҥэригэр,дьиҥ киһилии олох ис киилэ кинилэр уйулҕаларыгар олоҕуруутугар тиэрдэр суолларынан,ньымаларынан эрэ ситиһиллэр кыахтаах.
   Төрөөбүт литература бырагыраама Российскай Федерация Үөрэҕин министиэристибэтэ бигэргэппит литература үөрэҕин федеральнай судаарыстыбаннай стандардын методологиятын төрүттэригэр уонна дидактикаҕа ирдэбиллэригэр олоҕурар.Бырагыраамма саха литературатын учууталларыгар саҥа соруктары туруорар.Оҕону үөрэтэр,иитэр,сайыннарар үлэлэрин саҥалыы тыыннаах өйүнэн-санаанан сонуннук тэринэллэрин эрэйэр.
   Уус-уранлитература-киһи умсулҕаннаах ис туругун,уйулҕатын тойуга,өйүн-сүрэҕин бүппэт мөккүөрэ,сэһэнэ,ыарыыта.ырыата.Литератураны үөрэтии,бастатан туран,ити умсулҕаны,өй-сүрэх мөккүөрүн ырытан ылыныыга дириҥ,улаҕалаах толкуйу арыйыыга туһуланар.Ол эрэ кэнниттэн,өй-сүрэх аһыллан,санаа сааһыланан,үөрэнээччи(ааҕааччы) ис киэлитэ сырдаан,суруйааччы хараҕынан олоҕу көрүүтэ салҕанан бардаҕына эрэ,уус-уран айымньы айыллыбыт ньымаларын,ааптар айар маастарыстыбатын,айымньы саха литературатыгар ылар миэстэтин эридьиэстэһии киэлитинэн ыытыллара олохтоох.Бүгүн уус-уран литература оҕону иитэр,сайыннарар суолтата ураты болҕомтоҕо ылыллара-кини тугунан да солбуллубат үрдүк аналын,ис дьиҥ айылгытын,тыл уйулҕатын эгэлгэ мындырын күүһүнэн киһи,дьон-сэргэ,олох дириҥ,ураты кэриҥнээъдьүһүлгэннэрин өй-сүрэх күүһүнэн арыйар,ылынар суолунан ыытылларын эрэйэр,онно дьулуһар,ону өрө тутар.ол аата,уус-уран тыл уйулҕатын,дириҥ ис номоҕун арыйан ылыныы,онно дьулуһуу эрэйиллэр.

  Онон,программа сүрүн тирэх методологическай төрүттэринэн
-барыта киһи туһугар түөрүйэ(антропоцентризм),олох,киһи сэһэнэ.Бу түөрүйэ искусство уонна киһи сыһыанын үрдүк мээрэйинэн киһилии буолууну,киһититиини билинэр,ол эбэтэр айымньы уонна киһи ис киэлилэрин духуобунас,иэйии умсулҕанынан алтыһыннарыы киһиэхэ ураты дьайар күүстээҕин,киһи өйүн-сүрэҕин хамсатар,уларытар,саҥа таһымҥа таһаарар кыахтааҕын чорбото

-уус-уран айымньы оҕо тус суолталаахтык,эстетическэй кэриҥнэринэн ылыныытын түөрүйэтэ.Бу түөрүйэ уус-уран литератураны киһи бэйэтигэр тус суолталаахтык ылыныыта эрэ,киһи өйүн-санаатын хамсатар,уйулҕаҕа уларытыыны киллэрэр суолу арыйар кыахтааҕын бэлиэтиир.Ааҕааччы айымньы эстетическэй,духуобунай кэриҥнэрин ырытан ылыныыта-кинини суруйааччылыы иэйии,уйулҕа хамсааһыныгар,айар,айымньылаах таһымҥа киллэлэр,ойууланар олоҕу,дьон уустук сыһыанын дириҥник хорутан көрүүгэ көҕүлүүр
-уус-уран литератураны ааҕыы,ырытыы,ылыныы-өй-сүрэх уустук үлэтин быһыытынан көрүү түөрүйэтэ.Бу төрүт көрүү уус-уран литератураны үөрэтии-психологическай дьайымалга олоҕурарын тоһоҕолуур,ол эбэтэр айымньыны ааҕарга киирии,ааҕыы,ырытыы-барыта киһи толкуйдуур,иэйэр,анаарар уустук психологическай дьайыыларын  тиһигинэн ситиһиллэрин,учуутал,үөрэнээччи,суруйааччы,уус-уран уобарастар өй-сүрэх ,уйулҕа уустук алтыһыытыгар киирэллэрин туоһулуур.Онон,тыл,литература учуутала мындыр психолог,педагогика психологиятын түөрүйэтин баһылыырга дьулуһан,уруокка,үлэҕэ табыгастаахтык туһанара эрэйиллэр,оччоҕуна эрэ кини билиҥҥи литература уруогун кыайа тутан,чахчы да үөрэнээччилэрин өйдөрүн-сүрэхтэрин,уйулҕаларын сырдатар,чэбдигирдэр кыахтанар.
Тыл искусствота киһи өйүн-санаатын,майгытын-сигилитин,сиэрдээх быһыытын тускулуур күүһэ ураты болҕомтоҕо ылыллар.Уус-уран айымньы эстетическэй сүрүнэ кини литератураны биллэрэр,иитэр,сайыннарар кыахтарын барытын систиир.
Онон,уус-уран литература үөрэх предметин быһыытынан сүрүн сыала-кэнчээри кэскилин отуорун ууруу,сырдыкка,ырааска,кэскиллээххэ иэҕии,үйэлээх ытык өйдөбүллэри иҥэрии,сиэрдээх киһи,олох кэриҥнэрин тускуллааһын.Ол инниттэн оҕоҕо бэрт кыратыттан уус-уран литератураны тус бэйэтигэр суолталаахтык ылынар кыаҕын олоҕурдар ньымаларынан үөрэтии эрэйиллэр.Сыыйа кылаастан кылааска тахсан истэҕин аайы айымньыны ылынар дьоҕура дириҥээн,эстетическэй таһымҥа тиийэн,үрдүк култууралаах ааҕааччы,айааччы буолан тахсар кэриҥҥэ тиийэригэр туһаайыахтаахпыт.Оччоҕуна эрэ үөрэнээччи дириҥник ыатаран олоҕу мындырдыыр,уобарастаан,айан,ырытан толкуйдуур,түмүктэри оҥорор кыахха тиийиэн сөп,ол эбэтэр тус олоҕун киһилии суолунан тутар,дьонун-сэргэтин олоҕун кэскиллэһэр кыахтаах киһи буоларыгар уус-уран литература олук охсор кыаҕа ситиһиллэр.
  
Бырагыраама сыала кини соруктарын быһаарар,олортон сүрүннэрэ
-ааҕыы култууратынар дьулуһуу,ааҕааччыны иитии
-уус-уран айымньы духуобунай ис күүһүн,кэрэтин оҕо бэйэтигэр тус суолталаахтык ылынар кыаҕын сайыннарыы
-төрөөбүт норуотун ийэ тыынын иитийэхтээбит сахалыы саҥнаах,айыы тыыннаах киһини иитии
-бииргэ олорор аймах,уруу омуктар(эбээн,эбэҥки,дьүгээгир,долган...),нуучча уонна аан дойду норуоттарын чулуу айымньыларын ааҕар,ылынар кыахха киирбит,норуоттар үтүө,доҕордуу сыһыаннаһыыларын-олох сайдыытын тутулун курдук өйдүүр аһаҕас эйгэлээх,киэҥ ыырдаах өйдөөх-санаалаах киһини иитэргэ дьулуһуу.
 Бырагыраама соруктара биир сүрүннээхтэр-уус-уран литература киһини иитэр,сайыннарар,айааччы,чинчийээччи кэскиллээх эркээйитигэр киллэрэр,дьоҥҥо барытыгар ураты дьайар духуобунай,сырдык күүс быһыытынан көрүллэр.
Бырагыраама биир суол бэлиэ өрүтүнэн төрөөбүт литература күүһүнэн оҕо өй-санаа,ис турук өттүнэн сайдыыта-киһи тас эйгэни ылынар кыаҕын бары өрүттэрин тэҥинэн,табыгастаахтык дьүөрэлэһини эрэйэр уратытын болҕомто киинигэр тутуу буолар.

                                                                         Бырагыраама тутула уонна ис хоһооно.
  Бырагыраама тутула уонна ис хоһооно сыалын уонна соруктарын ситиһии тосхолугар эппиэттиир.
Ааҕыы ньымаларын,култууратын баһылаабыт киһини иитэргэ дьулуур оҕо бэрткыра сааһыттан төрөөбүт норуотун тылынан уус-уран айымньыттан,ус-уран литератураттан силис тардан сайыннаҕына эрэ,ситиһиилээх,кэскиллээх буолар төрүтэ ууруллар.Оҕону төрөөбүт норуотун уран тылыгар умсугутуу тиһиктээх үлэнэн ситиһиллэр.Үлэ сыала,соруктара маҥнайгы кылаастан саҕалаан кэскиллээхтик,оҕо өй-санаа,эт-хаан өттүнэн улаатан иһэригэр дьүөрэлээн, сайдыы кирилиэһинэн өрө дабайыы тускулунан толкуйдаахтык,үөрэтии-иитии бары өрүттэрин сатабыллаахтык алтыһыннаран таҥыллара сөптөөх.Ол инниттэн бырагыраама биир кэлим тиһигинэн норуот тылынан уус-уран айымньытын,литератураны кылаастан кылааска диэри төһө да кэрдиистэринэн араарыллыбытын иһин,биир хайысханан таҥыллара,оҥоһуллара ирдэнэр. Кылаастарга оҥоһуллубут,федеральнай мэктиэни ылбыт ааҕыы бырагырааматын сүрүннүүр көрүҥнэрэ,хайысхалара кылаас бырагырааматын таҥыыга тирэх буоллулар,үөрэнээччилэр саастарынан уратыларын болҕомто киинигэр тутан,сүрүннүүр хайысханы кылаастан кылааска дириҥэтэр,сайыннарар,уустугурдар тускулунан оҥоһулунна.

Бырагыраама тутула үс олуктаах:

 1.Айыы киһитэ,өй-санаа тыллар олуга-5-6 кылаастар.Манна улаатан эрэр оҕо ис турук баһылыыр суолталаах өрүтүгэр-бэйэтин киһи быһыытынан билинэр,дьонтон уратытын болҕойор,олоҕор бэйэтин санаалара,иэйиилэрэ улахан быһаарар,кини таска көстөр дьайыыларын араас өрүттээхтик(үтүө,мөкү)салайар кыахтаахтарын билэбит.Онон,бу олукка ордук киһи ис туругун,уйулҕатын дьайыыларын сиһилиир,сырдык,кэскиллээх өттүгэр тардар айымньыларынан сирдэтэн оҥоруу тоҕоостоох кэминэн билиниллэр.Улаатан эрэр оҕо литератураҕа,уус-уран тылынан айар дьарыкка ордук аһаҕас,ылынымтыа буолара биллэр.Ол түгэни мүччү туппакка,иитэр-үөрэтэр үлэни айымньылаахтык дьаһаныы эрэйиллэр.Учуутал ураты болҕомтотун уус-уран айымньыны ылыныыны тэрийии педагогическай,психологическай өрүттэрин таба салайан,ааҕааччыны иитэн таһаарыыга ууруохтаах.
 2.Мөккүөр олук(үтүө сиэр,бөппүрүөк мөкү бүппэт мөккүөрүн олуга)-7-8 кылаастар.Бу улаатан эрэр оҕо уонна улааппыт оҕо ураты кииллэрэ утарыта харсыһар олуктара.Манна оҕо ис туруга ити икки кэрдиис мөккүөрүгэр киирэр,кини эмиэ да оҕо,эмиэ да улахан киһи курдук сананыыга тардыстар ураты кэмэ.Уйулҕата,ис туруга үтүө уоона мөкү мөккүөрүгэр киирэр,майгыта-сигилитэ,дьайыылара тосту уларыйар,төрөппүттэри да,учууталлары да соһутар араас үтүө,мөкү дьайыылары оҥорор кэмэ.Онон,бу олукка бырагыраама сүрүн тосхоло үтүө,мөкү улуу мөккүөрдэрин тоһоҕолоон ойуулуур,сырдык,кэскиллээх өттүгэр тардыһыннарар тыынаах айымньылартан таҥылынна.Иккис өттүгэр бу кэми оҕо литературнай сайдыыта дьоһуннаахтык төрүттэнэр кэминэн сыаналаан,саха литературатын сайдыытын историятын биллэр олуктарын суола тутуһулунна.
Бу кэмҥэ уус-уран айымньыны ааҕарга,ырытарга тирэҕирэн,үөрэнээччи киһилии сиэр-майгы кэриҥнэринэн тус бэйэтин санаатын,көрүүтүн чопчулаан,итэҕэтиилээхтик быһаарса,этэ үөрэниитэ болҕомтоҕо ылыллар.Айымньы мөккүөрдэрин дириҥник ыатаран толкуйдуурга,онно айымньы суруллубут,ойуулуур кэмин уратыларын,суруйааччы дьылҕатын,олоҕу көрүүтүн сыһыаран ырытан үлэлииргэ үөрэнэр.
3.Өй-санаа олоҕурар,сүрүннэнэр олуга(сүрүн үөрэх оскуолатын түмүктүүр олук)-9 кылаас.Бу олук биир өттүнэн түмүктүүр,иккис өттүнэн идэҕэ туһаайыылаах үөрэххэ бэлэмниир аналлаахБу олукка дойду историятын бэлиэ көстүүлэрин күөнүгэр кэм,бэлиитикэ,судаарыстыба тутула уу-уран литератураҕа дьайыыларын уратыларын болҕомтоҕо ылар,литература хаамыытын үтүө уонна мөкү(айар,айымньылаах үлэҕэ сатала суох сыһыан) өрүттэрдээх көстүүлрин историческай кэм тыынынан көрүү табыгастаах.Манна үөрэнээччи ааҕааччы быһыытынан сайдыыта норуот олоҕун тыын мөккүөрдэрин арыйар,ойуулуур уус-уран айымньылары ырытыһыы сиэринэн барар.Өй-санаа оттомуруута ситиһиллэр,олох,киһи,майгы-сигили туһунан үйэлээх өйдөбүл кэриҥнэрэ олохсуйаллар.

 Бырагыраамаҕа уус-уран айымньыны талан киллэрии сүрүн сыалга,соруктарга эппиэттиир суолунан таҥыллар:

-уус-уран өттүнэн эҥкилэ суох,дьиҥ тыл искууствотын кэриҥэр киирбит,норуот биһирэбилин ылбыт,норуот култуурунай,историческай өйүн,үгэһин билиигэ,иҥэриниигэ тускуллаах айымньылар;
-ис хоһоон өттүнэн киһини сырдыкка,кэскиллээххэ угуйар,өй-санаа арыллыытын,иэйии,уйулҕа чэбдигириитин тускулуур гуманистическай,духуобунай тыыннаах айымньылар;
Үөрэнээччилэр саастарынан сүрүннүүр уратыларыгар,уус-уран литератураны ылыныы психологическай кэриҥнэригэр эппиэттиир айымньылар;
-бииргэ олорор,аймах,уруу омуктар(эбээн ,эбэҥки,юкагир,долган о.д.а.),Россия норуоттарын киэҥник биллибит чулуу айымньылара.

Литературнай билии,дьоҕур сайдыытн тускула.Бырагыраама хас биирдии олуга,тиэмэтэ хайаан да литература түөрүйэтин кытта ситимнээх.Ол эрээри литература историятын,түөрүйэтин биллэрэргэ дьулуур,уус-уран айымньыны оҕо тус суолталаахтык,эстетическэй кэриҥинэн ылынарын күөнтүө суохтаах.Айымньы уус-уран кэрэтин,дириҥ ис номоҕун  үөрэнээччи өйдүүрүн ситиһэн эрэ баран,маны суруйааччы ханнык ньымаларынан чаҕылхай уобарас оҥорон ойуулаан биһиэхэ тиэрдибитин ырытар сиэрдээх,дидактическай өттүнэн олохтоох.Суруйааччы өйүгэр-сүрэҕэр оргуйбут санаатын,иэйиитин уус-уран айымньы оҥоронуран тылынан ойуулаан ааҕааччыга тиэрдэр.Айааччы ол сүдү духуобунай күүһүн болҕомтоҕо ылара ордук,онон литература түөрүйэтин ырытыы,ону хайдах туһаммытын быһаарыы суолунан эрэ айымньыны ырытартан сэрэниэххэ наада.
Саха литературатын үөрэтиигэ Россия норуоттарын литератураларын кытта алтыһыннарыы суола тиһиктээхтик көрдөрүллүөхтээх.Саха оскуолатыгар аналлаах ФГҮөС ирдэбилигэр эппиэттиир “Төрөөбүт литература” үөрэх бырагырааматын түмүк ситиһиилэрэ маннык буолар:

Үөрэнээччи тус бэйэтин ситиһиилэрэ.Тохсус кылааһы бүтэрэригэр үөрэнээччи уус-уран литератураны ааҕар дьоҕура сааһыгар эппиэттиир таһымынан сайдыбыт,ааҕыыга тардыстыылаах,ааҕыы култууратыгар сыстыбыт,салгыы өй-санаа сайдыытын сүрүнүнэн ааҕыыны тускулланар суолга киирбит буолууну ситиһии.Саха,нуучча,Россия норуоттарын чулуу айымньыларын ааҕыыга тардыстыылаах,ырытыһар,литература,култуура эйгэтин ылынар,быһаарсар дьоҕурдаммыт,далааһыннаахтык толкуйдуур кыахха сыстыбыт,салгыы тус олоҕун биир бэлиэ хайысхатынан ааҕыыны өрө тутар бигэ санааҕа киирбит киһини иитэн таһаарыы.
Киһи быһыытынан сиэрдээх майгы,киһилии тутулгу таһымыгар тахсыбыт,төрөөбүт норуотугар,дойдутугар иэйиилээх уйурҕата уһуктубут,дьон-сэргэ иннигэр эппитэтинэс үрдүк өйдөбүлүн ылыммыт,Айа дойду туһунан өйө-санааата сиппит,Россия норуоттарын ытык доҕордуу сыһыаннарын харыстыыр,ону кэрэһилиир тыыннаах,олоххо дьулуурдаах,тулуурдаах,ыраас,сырдык,көҥүл өйдөөх-санаалаах буолуу тускутугар киирбит туруктаах киһини иитии.

Төрөөбүт литература предметин ис күүһүн атын үөрэх-билии көрүҥнэрин кэриҥнэринэн ханыылаан,алтыһыннаран,сыымайдаан,тэҥнээн толкуйдуур,түмэр,наардыыр кыахха тахсыыны(метапредметнай)ситиһии.Манна судургутук үөрэх предметтэрин алтыһыннарыы(интеграция) өйдөбүлүгэр сыһыаран өйөөһүн,оннук көрүүгэ олоҕуран предметтэри алтыһыннаран үөрэтии технологиятынан быһаарыы тутах.Араас үөрэх-билии көрүҥнэрин көстүүлэригэр,өйдөбүллэригэр тирэҕирэн,олох эгэлгэ бэлиэлэрин ырытыыга үөрэнээччи араас литератураны хасыһан үлэлиир,толкуйун сааһыланар дьоҕурга сыстар,салгыы сайыннарар кыахха киириитэ ститһиллиэхтээх.
Үөрэнээччи билии-көрүү эйгэтигэр төрөөбүт литературатын сүрүн,күлүүс мөккүөрдэрин,ситиһиилэрин,уратытын өйдүүр,нуучча уонна Россия норуоттарын литератураларын кытта алтыһыннаран көрөр таһымҥа киирбит,уус-уран литература,кэм-кэрдии,лиичинэс-уустук кэриҥнээх сыһыаннаһыыларын ырыҥалыыр кыахтаах,үйэлээх үтүө,кэрэ өйдөбүллэри быһаарсыыга сыстаҕас,аһаҕас толкуйдаах буолуута ситиһиллэр.
Уус-уран айымньыны ырытар дьоҕур араас кэриҥнэрин баһылаабыт,ырытыыга уус-уран тылы быһаарар дьаныардаах үлэ суолталааҕын өйдүүр,тыл уйулҕатын,ис номоҕун ырытара ситиһиллэр.Үөрэнээччи тылынан да,суругунан да уус-уран айымньы туһунан санаатын сааһылаан этэр,сэһэргиир,суруйар,чинчийээччилэр үлэлэригэр тирэҕирэн,литература историятыгар,түөрүйэтигэр сигэнэн ырытар,тылынан айар дьоҕурга тиийэрин ситиһии.

9 кылаас.

1.Ааҕар дьоҕуру сайынарыы.Уус-уран айымньыны тус суолталаахтык,кэм кэрдии,история күөнүгэр тыктаран,тиэкиһи араас өттүттэн ырытан ылынар кыахтанар.Үөрэнээччи ахсыс кылааска ааҕааччы быһыытынан сайдыытыгар тирэҕирэн,айымньы кэккэ проблемаларын,мөккүөрүн тэҥнэн ырытар,суруйааччы көрүүтүн,сыһыанын бэйэтин көрүүтүгэр сыһыаран,кириитиктэр үлэлэригэр тирэҕирэн,олохтоохтук быһаарар.Уус-уран тыл уйулҕатын,ис номоҕун,уобарас,проблема тиһигин дириҥник ырытар,түмүктээх толкуйга тийэр,бэйэтэ тус көрүүлээх ааҕааччы таһымыгар тахсар.Уус-уран айымньыны эстетическэй ылыныы таһыма ситиһиллэр.Онон,оҕо тохсус кылааска:
-үрдүк таһымнаах  ааҕааччы быһыытынан сайдар; уус-уран айымньыны  ырытыы араас көрүҥнэрин баһылыыр,айымньыны дириҥник уус-уран айылгытын ньымаларын табатык туһанан ырытар,литературоведческай билиитэ таһымнанар.
2.Саҥарар саҥаны сайыннарыы.Оҕо тылынан ситимнээх саҥатын тиһиктээхтик сайыннарыы.Тохсус кылааска үөрэнээччи алын кылаастарга ылыммыт үөрүйэхтэрин салгыы сайыннарыы ситиһиллэр.Кини уус-уран литература хаамыытын историческай кэриҥнэрин иһинэн,литература критиктэрин көрүүлэригэр сигэнэн,ырытыылаах,толкуйдаммыт,ис тиһиктээх(логикалаах) монологическай этиилэри оҥорор кыахтанар.уус-уран айымнты туһунан кэпсэтиигэ(сэһэргэһии,диалог,дискуссия,диспут) олохтоохтук кэпсэтии сиэрин тутуһан кыттар кыаҕы баһылыыр.
3.Суруйар дьоҕуру сайыннарыы.Айар,айымньылаах ньымаларынан сурук тылын салгыы сайыннарыы ситиһиллэр.Суругунан үлэҕэ тардыһар,онно дьоҕурдаах үөрэнээччи суолун тобулуу үлэтэ тиһиктэнэр.Оҕо сурук тылын араас көрүҥнэрин баһылыыр,уус-уран ойуулуур-дьүһүннүүр ньымалары үлэҕэ таба туһанар,проблемнай уонна тойоннооһун кэриҥнээх өйтөн суруйуулары,уобарсатар тиһиктэрин ырытыыны,айымньылары тэҥнии тутан ырытар суоллары баһылыыр.
Историческай көрүү иһинэн,кириитиктэр үлэлэригэр олоҕуран,бэйэ санаатын олохтоохтук тиэрдэр таһымҥа тахсыы ситиһиллэр,литературоведческай таһымнаах чинчийэр үлэлэри толорор кыахтанар.
4.Литературнай билиини, дьоҕуру сайыннарыы.Саха уус-уран литературатын сайдыытын сүрүн түһүмэхтэрэ.Оҕо литература историятын,хаамыытын туһунан уопсай өйдөбүлү ылар.Уус-уоан литература уонна норуот тылынан уус-уран айыытын үгэстэрин ситимэ.Саха литературата сайдыбыт сүрүн  түһ;мэхтэрэ Түһүмэх бэлиэ айымньылара,сүрүн уратыта,уопсастыба олоҕун хаамыытын уларыйыытын,норуот дьылҕатын кытта ситимэ.Критическэй уонна социалистическай реализм өйдөбүллэрин туһунан билиҥҥи литература үөрэҕин быһаарыыта.
  Бу олукка дойду историятын түһүмэл көстүүлэрин күөнүгэр кэм,политическай,судаарыстыбаннай тутул уус-уран литератураҕа дьайыыларын уратытын болҕомтоҕо ылан,литература хаамыытын үтүө уонна мөкү(айар,айымньылаах үлэҕэ сатала суох сыһыан) өрүттэрдээх көстүүлэрин историческай кэм тыынынан көрүү ирдэнэр.
Ааптар-уус-уран уобарас-ааҕааччы ситимн иһинэн ХХ үйэ литературата өйдөбүл иитинэн нуучча литературатын кытта алтыһыы идейнэй,теоретическай суолларын көрөргө холонуу.Айымньы ойуулуур кэмин,айымньыга кэм-кэрдии ситимин туһунан өйдөбүл.
  Литература үөрэҕин сүрүн олугун түмүктүүт түһүмэххэ саха литературатын өйүн өрөгөйүн тутар,норуоту дьылҕалыыр,кэскилин кэнчиэрдиир үгүс айымньылар киирдилэр.

                                                                                  





                                                                           Үөрэнэр кинигэ.
 “Төрөөбүт литература”.9 кылаас ,икки чаастаах.Уопсай үөрэхтээһин тэрилтэлэригэр үөрэх кинигэтэ.Саха  Өрөспүүбүлүкэтин Үөрэҕин министиэристибэтэ бигэргэппитэ.Дьокуускай,Бичик,2017 сыл,Саха оскуолата систиэмэ.Ааптардар Е.М.Поликарпова,Н.Г.Никитина,Н.И.Филиппова,В.Р.Шишигина
                                                                          
                                                                     Үлэлиир бырагыраама.
 Төрөөбүт литература 5-9 кылаастар.Дьокуускай, “Бичик” кинигэ кыһата 2016 сыл.Саха Өрөспүүбүлүкэтин Үөрэҕин министиэристибэтэ биһирээбитэ.(Саха оскуолата)
Ааптардар Е.М.Поликарпова,Н.И.Филиппова,У.М.Флегонтова.
“Төрөөбүт литература.5-9 кылаас» үөрэх бырагыраамата ФГҮөС ирдэбиллэринэн норуот тылынан уус-уран айымньытын уонна саха литературатын бастыҥ айымньыларынан таҥыллан оҥоһулунна.
Үөрэнээччилэр уус-уран литератураны ааҕар,ылынар дьоҕурдарын,айар,чинчийэр кыахтарын сайыннарыыга тускуланан таҥылынна. 


                                                    



                                                                              








                                   
1 чиэппэр 18 чаас.
01.09.2021-30.10.20201

           
	№
	Үөрэх салаата(түһүмэҕэ)
	Уруок тиэмэтэ
	чаас
	Уруок тутула.
Уруок сыала-соруга.
	Үөрэнээччи үлэтин сүрүн көрүҥнэрэ.Уруокка тугу билэн,ситиһэн тахсыахтааҕа.
	Хонтуруоллуур үлэ көрүҥэ.
	Эбии туттуллар матырыйаал
	Дьиэҕэ сорудах
	Ыытыллыахтаах күнэ-ыйа
	Ыытыллыбыт күнэ-ыйа

	1
	Норуот өркөн өйө,ытык тыла.
	Норуот өркөн өйө,ытык тыла.Оһуокай.
	1
	Болкулуор туһунан билиини салгыы дириҥэтии.Оһуокай өйдөбүлэ,үөскээбит төрдө,ыытыллар үгэһэ.Профессор Н.Е.Петров оһуокайы үйэтитиигэ үлэлэрэ.Оһуокайы чинчийээччилэр,үөрэтэччилэр.
	Норуот болкулуоругар урут ылбыт билиитин дакаастыыр.Оһуохай туһунан эбии билэр.Учуонай Н.Е.Петров үлэлэрин билэр.
	Сэһэргэһии,кэпсэтии,санаа атастаһыы.
	
	
	01.09.2021
	

	2
	Норуот өркөн өйө,ытык тыла.
	Үҥкүү ырыалара.
	1
	Былыргы үҥкүү ырыаларын ааҕыы.Политсыылынайдар,кыраайы үөрэтээччилэр үлэлэрэ.Үҥкүү ырыатын араастара-Бүлүүлүү,Найахылыы,Өлүөхүмэлии,хотугулуу.
	Оһуохай улуустарынан арааһын билэр.Оһуохай тылын-өһүн ырытар
	Ааҕыы,кэпсэтии.Тыллары быһаарыы.
	
	
	03.09.2021
	

	3
	Норуот өркөн өйө,ытык тыла.
	Олоҥхо
	1
	Норуот болкулуорун муҥутуур чыпчаала-олоҥхо туһунан билиини салгыы сайыннарыы.Олоҥхоһутттар.Олоҥхо үнүстүтүүтэ.Олоҥхо тийээтирэ.Билиҥҥи кэм ийэ олоҥхоһуттара.Т.Степанов ойууларын көрүү.Олоҥхону үйэтитии.
	Норуот болкулуоругар урут ылбыт билиитин дакаастыыр.Олоҥхо туһунан эбии билэр.Аатырбыт олоҥхоһуттары,олоҥхоһут суруйааччылары билэр.Олоҥхону үйэтитиигэ үлэлэри билэр.
	Сэһэргэһии,кэпсэтии,санаа атастаһыы.
	
	
	08.09.2021
	

	4
	Норуот өркөн өйө,ытык тыла.
	К.Г.Оросин “Дьулуруйар Ньургун Боотур
	3
	Саха үөрэхтээҕэ,интеллигенэ К.Г.Оросин туһунан билсии.Олоҥхо суруллуутун историята.Олоҥхону ааҕыы,сэһэргэһии.Тылы быһаарар үлэлэр.
	Саха бастыҥ олоҥхотун аан бастаан сурукка киллэрбит киһини билэр.Олоҥхону уус-ураннык ааҕар,олоҥхо олуктарын ситэрэр,тылын-өһүн ырытар.
	Ааҕыы,кэпсэтии.Тыллары быһаарыы.
	
	
	10.09.
15.09.
17.09.
2021
	

	5
	Норуот өркөн өйө,ытык тыла.
	В.Каратаев “Модун Эр Соҕотох”
	2
	Бүлүү аатырбыт олоҥхоһутун билсии.Олоҥхону ааҕыы,сэһэргэһии.Тылы быһаарар үлэлэр.
	Олоҥхону уус-ураннык ааҕар,олоҥхо олуктарын ситэрэр,тылын-өһүн ырытар.
	Ааҕыы,кэпсэтии.Тыллары быһаарыы.
	
	
	22.09.
24.09.
	

	6
	Норуот өркөн өйө,ытык тыла.
	Олоҥхо тыла-өһө,ойуулуур-дьүһүннүүр ньымата.
	1
	Олоҥхо олуктарын ырытыы.Олоҥхо ойуулуу-дьүһүннүүр ньымаларыгар холобур булуу.
	Олоҥхо олуктарын ситэрэр.Олоҥхо ньымаларыгар холобур булар.Эбии матырыйаалы буларга үлэлэһэр.
	Ааҕыы,кэпсэтии.Тыллары быһаарыы.
	
	
	29.09.2021
	

	7
	Саха уус-уран литературатын төрүттэниитэ
	Саха уус-уран литературатын төрүттэниитэ
	1
	Саха литературатын төрүттээбит үс улуу дьоммут-Өксөкүлээх Өлөксөй,Алампа,Н.Неустроев.Саха литературата үөскээһинигэр сүҥкэн үлэлэрэ.Олохторун,айар үлэлэрин суолун урут үөрэппэтэх чахчыларын билсии.Суруйааччылар көмүс ааттара норуокка букатыннаахтык төннүүтэ.Архыып хаартыскаларын,матырыйаалларын билсии.В.Никифоров-Күлүмнүүр,К.Гаврилов-Тыа Оҕото,А.Я.Уваровскай айымньылара.
	Саха литературата үөскээбит устуоруйатын,маҥнайгы суруйааччылары,кинилэр айымньыларын,олохторун уонна айар үлэлэрин суолун билэр.Аахпытын,билбитин кэпсиир. Эбии матырыйаалы буларга үлэлэһэр.
	Сэһэргэһии,кэпсэтии,санаа а
тастаһыы.Эбии литературанан үлэ.
	
	
	01.10.2021
	

	8
	Саха уус-уран литературатын төрүттэниитэ
	Өксөкүлээх Өлөксөй “Ойуун түүлэ”


	2
	Өксөкүлээх Өлөксөй-бөлөһүөк суруйааччы.Поэманы ааҕыы,сэһэргэһии.Тылы быһаарар үлэлэр.Историческай чахчылары булуу.
	Поэманы уус-ураннык ааҕыы,тылын-өһүн ырытар.Историческай чахчылары булар.
	Ааҕыы,кэпсэтии.Тыллары быһаарыы.
	
	
	06.10.
08.10.
2021
	

	9
	Саха уус-уран литературатын төрүттэниитэ
	Ойуун түүлүн проблематиката
	1
	Бөлөһүөк,көрбүөччү.Аан дойдуга биллэр көрбүөччүлэр-Нострадамус,Ванга.Бөлөһүөпүйэ туһунан билсии.Айымньыга турбут проблемалары булуу,ырытыы.Билиҥҥи олоххо баар проблемалары кытта тэҥнээн көрүү.Эрчимэн ыстатыйаларын билсии.
	Поэматтан оччотооҕу уонна билиҥҥи олоххо тирээн турар тыын проблемалары булар,ырытар.Аахпытын,билбитин кэпсиир,сэһэргиир.
	Ааҕыы,кэпсэтии.Тыллары быһаарыы.
	
	
	13.10.2021
	

	10
	Саха уус-уран литературатын төрүттэниитэ
	 Өксөкүлээх Өлөксөй“Оттоку олук алгыһа”
	1
	Алгыһы дорҕоонноохтук ааҕыы,ырытыы,сэһэргэһии.Сүүстэн тахса сыл анараа өттүгэр суруллубут поэма уонна билиҥҥи ыччат.Суруйааччы алгыһыттан мин тугу ылабын,туһанабын?Бэйэ санаатын этинии.
	Алгыһы уус-ураннык ааҕар, кэпсиир,ырытар.Бэйэ тус санаатын этэр,дакаастыыр.
	Ааҕыы,кэпсэтии.Тыллары быһаарыы.
	
	
	15.10.2021
	

	11
	Саха уус-уран литературатын төрүттэниитэ
	Алампа драмалара.
	1
	Алампа-саха драматургиятын төрүттээччи.Саха театрын төрүттэниитэ.Алампа дыраамаларын билсии,сүрүн тиэмэлэрин,идеяларын,туруорсар боппуруостарын ырытыһыы.
	Алампа драмаларын  сүрүн тиэмэтин,идеятын билэр.Драма үс көрүҥүн араарар.Алампа саха театральнай ускуустубата сайдыытыгар сүҥкэн өҥөтүн билэр.
	Ааҕыы,кэпсэтии.Тыллары быһаарыы.
	
	
	20.10.2021
	

	12
	
	Билиини тургутуу.
	1
	Чиэппэр устата иҥмит билиини тургутуу,чиҥэтии.Билиини бэрэбиэркэлиир тиэс,сэһэргэһии.
	Иҥмит билиитин дакаастыыр.
	
	
	
	22.10.2021
	

	13
	Саха уус-уран литературатын төрүттэниитэ
	Алампа “Олох оонньуура”
	2
	Дырааманы ааҕыы,ырытыы,сэһэргэһии.Дьоруойдар мэтириэттэрэ,характырыыстыкалара.Тылы быһаарар үлэ.
	Дырааманы уус-ураннык оруолларынан ааҕар.Дьоруойдар хараактырдарын араарар.
	Ааҕыы,кэпсэтии.Тыллары быһаарыы.
	
	
	27.10.
29.10.
2021
	


          
2 чиэппэр 14 чаас
08.11.2021-28.12.2021


	14
	Саха уус-уран литературатын төрүттэниитэ
	Алампа “Олох оонньуура”
	2
	Дырааманы ааҕыы,ырытыы,сэһэргэһии.Дьоруойдар мэтириэттэрэ,характырыыстыкалара.Тылы быһаарар үлэ.
	Дырааманы уус-ураннык оруолларынан ааҕар.Дьоруойдар хараактырдарын араарар.
	Ааҕыы,кэпсэтии.Тыллары быһаарыы.
	
	
	10.11.12.11.2021
	

	
	Саха уус-уран литературатын төрүттэниитэ
	Анаан дьүүллэһии “Киһи дьоло баайга дуо?”
	1
	Алампа “Олох оонньуура” дырааматынан санаа атастаһыы,дьүүллэһии.Дьэкиим уонна Уйбаан дьол,баай туһунан өйдөбүллэрэ.Эдэр ыччат-Мааппа,Тиитэп олоҕу көрүүлэрэ.Резонер-уобарастар-Баһымньы,Болтоһо айымньыга ылар оруоллара.
	Бэйэ санаатын сатаан сайа этэр,дакаастыыр.Аахпытын,билбитин кэпсиир,сэһэргиир.Дьол,баай,таптал туһунан бэйэ санаатын сатаан тириэрдэр,дакаастыыр
	Сэһэргэһии,кэпсэтии,санаа атастаһыы.
	
	
	17.11.2021
	

	15
	Саха уус-уран литературатын төрүттэниитэ
	Алампа “Дорообо,дойдум”
	1
	Хоһоону уус-ураннык ааҕыы.Алампа олоҕо суох балыырга түбэһиитэ.Хаайыы,сыылка ыар сыллара.Дойду ахтылҕана.Дойдуга эргиллии.
	Хоһооннору уус-ураннык ааҕар.Хоһоон тылын-өһүн ырытар.
	Ааҕыы,кэпсэтии.Тыллары быһаарыы.
	
	
	19.11.2021
	

	16
	Саха уус-уран литературатын төрүттэниитэ
	Н.Неустроев “Балыксыт”
	1
	Кэпсээни ааҕыы,ырытыы,сэһэргэһии.Былатыан оҕонньор уобараһа.Киһи уонна айылҕа быстыспат сибээһэ,силлиһиитэ.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	Ааҕыы,кэпсэтии.Тыллары быһаарыы.
	
	
	24.11.2021
	

	17
	Саха уус-уран литературатын төрүттэниитэ
	Н.Неустроев “Ыйдаҥа”
	1
	Кэпсээни ааҕыы,ырытыы,сэһэргэһии.Ылдьаана уобараһын дириҥэтэн ырытыы.Кэпсээн аатын ырытыы.Былыргы батталлаах олох уонна саха дьахтара.Саха дьахтара көҥүлгэ тахсыыта.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	Ааҕыы,кэпсэтии.Тыллары быһаарыы.
	
	
	26.11.2021
	

	18
	Саха уус-уран литературатын төрүттэниитэ
	Н.Неустроев “Тиэтэйбит”


	2
	Неустроев кэмиэдьийэтин кылаас таһынан эбии ааҕыы.Дьоруойдар характырыысыкалара.Кэмиэдьийэ туохха үөрэтэрэ.Бэйэ санаатын этинии.
	Кэмиэдьийэни уус-ураннык оруолларынан ааҕар.Дьоруойдар хараактырдарын араарар.
	Ааҕыы,кэпсэтии.Тыллары быһаарыы.
	
	
	01.12.
03.12.
	

	19
	Саха литературата ХХ үйэҕэ.
	П.А.Ойуунускай “Кыһыл Ойуун”
	4
	  Олоҥхо-тойук суруллуутун историята. Айымньыны ааҕыы ырытыы, сэһэргэһии. Айымньы сыанаҕа туруутун историята.                                                                                                                                                                                                                         
	Айымньыны уус-ураннык оруолларынан ааҕар.Дьоруойдар хараактырдарын араарар.Айымньы пафоһын билэр.
	Ааҕыы,кэпсэтии.Тыллары быһаарыы.
	
	
	08.12.
10.12.
15.12.
17.12.
2021
	

	20
	
	Билиини тургутуу
	1
	Чиэппэр устата иҥмит билиини тургутуу,чиҥэтии.Билиини бэрэбиэркэлиир тиэс,сэһэргэһии.
	
	Хонтуруоллуур тиэс.
	
	
	22.12.2021
	

	21
	Саха литературата ХХ үйэҕэ.
	П.А.Ойуунускай“Туруҥ,туруҥ,туойуҥ!”
	1
	Хоһоону уус-ураннык ааҕыы,ааҕыы уранын тутуһуу.Хоһоон ис номоҕун ырытыы,сэһэргэһии.
	Хоһоону уус-уранных ааҕар.Хоһоону ырытар,ис номоҕун сэһэргиир.
	Ааҕыы,кэпсэтии.Тыллары быһаарыы.
	
	
	24.12.2021
	



3 чиэппэр чаас
10.01.2022-19.03.2022

	
	Саха литературата ХХ үйэҕэ.
	Эллэй “Буурҕа,буулдьа дьылыгар”
	1
	Норуодунай поэт поэматын ааҕыы.Ааҕыы уранын тутуһуу.Саха сиригэр комсомол төрүттэниитэ.Комсомольскай хамсааһын туһунан билии.Саха сирин историческай событиеларын билсии.
	Поэманы  уус-ураннык ааҕар.Хоһоон тылын-өһүн ырытар.
	Ааҕыы,кэпсэтии.Тыллары быһаарыы.
	
	
	12.01.2022
	

	23
	Саха литературата ХХ үйэҕэ.
	Эллэй поэзиятын ураты тыла-өһө.
	1
	Эллэй араас кэмнээҕи хоһооннорун периодтарынан наардааһын,ырытыы.Хоһоонору ааҕыы араас ньымаларын тутуһан ааҕыы,атын поэттары кытта тэҥнээһин.

	Хоһооннору уус-ураннык ааҕар.Хоһоон тылын-өһүн ырытар.
	Сэһэргэһии,кэпсэтии,санаа атастаһыы.
	
	
	14.01.2022
	

	24
	Саха литературата ХХ үйэҕэ.
	Суорун Омоллоон “Күкүр Уус”
	4
	Суорун Омоллоон-сахалыы драматургия,опера уонна балет сайдыытыгар үлэлэрэ.Айымньы суруллубут кэмэ,холбоһуктааһын,бөдөҥсүтүү.Бу хамсааһын кэмигэр орто киһи(бааһынай) кыһалҕата.
	Дырааманы уус-ураннык оруолларынан ааҕар.Дьоруойдар хараактырдарын араарар.
	Ааҕыы,кэпсэтии.Тыллары быһаарыы.
	
	
	
19.01.
21.01.26.01.28.01.2022

	

	25
	Саха литературата ХХ үйэҕэ.
	Суорун Омоллоон“Өлүөнэ өрүс”

	1
	Суорун Омоллоон литератураҕа киирбит маҥнайгы айымньытын билсии.Кэпсээни ааҕыы,ырытыы,сэһэргэһии.Айылҕаны ойуулааһын.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	Ааҕыы,кэпсэтии.Тыллары быһаарыы.
	
	
	02.02.2022
	

	26
	Саха литературата ХХ үйэҕэ.
	Күннүк Уурастыырап хоһоонноро
	1
	Норуодунай поэт айылҕа абылаҥын,кэрэ көстүүлэрин туһунан хоһооннорун ааҕыы.Ырыа буолбут хоһооннору истии.Улуу поэт Пушкинтан тылбаастарын ааҕыы,ырытыы.Нууччалыы хоһоону кытта тэҥнээһин.Хоһооннору иэйиилээхтик ааҕыы.
	Хоһооннору уус-ураннык ааҕыы.Хоһоон тылын-өһүн ырытыы
	Ааҕыы,кэпсэтии.Тыллары быһаарыы.
	
	
	04.02.2022
	

	27
	Саха литературата ХХ үйэҕэ.
	Күннүк Уурастыырап хоһоонноро
	1
	Норуодунай поэт айылҕа абылаҥын,кэрэ көстүүлэрин туһунан хоһооннорун ааҕыы.Ырыа буолбут хоһооннору истии.Улуу поэт Пушкинтан тылбаастарын ааҕыы,ырытыы.Нууччалыы хоһоону кытта тэҥнээһин.Хоһооннору иэйиилээхтик ааҕыы.
	Хоһооннору уус-ураннык ааҕыы.Хоһоон тылын-өһүн ырытыы
	Ааҕыы,кэпсэтии.Тыллары быһаарыы.
	
	
	09.02.2022
	

	28
	Саха литературата ХХ үйэҕэ.
	Амма Аччыгыйа “Алдьархай”
	3
	Дьиҥ олоххо буолбут түбэлтэ уус-уран айымньы буолан тахсыыта.Айымньыны ааҕыы,ырытыы,сэһэргэһии.Айымньы суруллуутун историята.Тогойкин прототиба-Н.Терешкин.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	Ааҕыы,кэпсэтии.Тыллары быһаарыы.
	
	
	
11.02.
16.02.
18.02.2022
	

	29
	Саха литературата ХХ үйэҕэ.
	Амма Аччыгыйа “Мотуо”
	2
	Суруйааччы лирическэй кэпсээнин билсии.Айымньыны ааҕыы,ырытыы,сэһэргэһии.Уоллаах кыыс уобарастара,урукку оҕолор килбик тапталлара.Сахалыы уус-уран киинэни көрүү.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	Ааҕыы,кэпсэтии.Тыллары быһаарыы.
	
	
	25.02.02.03.2022
	

	30
	Саха литературата ХХ үйэҕэ.
	Семен Данилов хоһоонноро
	1
	Поэт хоһооннорун ааҕыы,ырытыы.Хоһооннору тэҥнээһин.Хоһоону талан өйгө үөрэтии.
	Хоһоону уус-ураннык ааҕар,хоһоон тылын-өһүн ырытар.
	Ааҕыы,кэпсэтии.Тыллары быһаарыы.
	
	
	04.03.2022
	

	31
	Саха литературата ХХ үйэҕэ.
	Далан “Тулаайах оҕо”

	4
	Саха литературатыгар историческай жанр үөскээһинэ,сайдыыта.Кыргыс үйэтин кэмэ.Норуот сэһэннэригэр,номохторго олоҕуруу.Айымньыны ааҕыы,ырытыы,сэһэргэһии.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	Ааҕыы,кэпсэтии.Тыллары быһаарыы.
	
	
	09.03.
11.03.
16.03.
18.03.2022
	


4 чиэппэр 15


	[bookmark: _GoBack]
	Саха литературата ХХ үйэҕэ.
	Киһи эбэтэр кии буолар кирбии.Түмүк уруок.
	1
	Романы түмүктээһин.Бэйэ санаатын этинии.Роман туохха үөрэтэрин,сүрүн санаата туох буоларын быһаарыы.
	Бэйэ санаатын сатаан этэр,айымньыны ырытар.
	Сэһэргэһии,кэпсэтии,санаа атастаһыы.
	Ааҕыы,кэпсэтии.Тыллары быһаарыы
	
	30.04.2022
	

	
	Саха литературата ХХ үйэҕэ.
	Далан “Көмүөлгэ”
	1
	Кэпсээни ааҕыы,сэһэргэһии.Айымньы ис хоһоонун анаан ырытыы.Таптал сүдү күүһэ
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	
	Ааҕыы,кэпсэтии.Тыллары быһаарыы.
	
	01.04.2022
	

	35
	Саха литературата ХХ үйэҕэ.
	Далан “Кучуна”
	1
	Кэпсээни ааҕыы,сэһэргэһии.Айымньы ис хоһоонун анаан ырытыы.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	
	Ааҕыы,кэпсэтии.Тыллары быһаарыы.
	
	06.04.2022
	

	36
	Саха литературата ХХ үйэҕэ.
	П.Н.Тобуруокап хоһоонноро
	1
	Поэт хоһооннорун ааҕыы,ырытыы.Хоһооннору тэҥнээһин.Хоһоону талан өйгө үөрэтии.
	Хоһоону уус-ураннык ааҕар,хоһоон тылын-өһүн ырытар.
	
	Ааҕыы,кэпсэтии.Тыллары быһаарыы.
	
	
08.04.2022
	

	37
	Саха литературата ХХ үйэҕэ.
	П.Н.Тобуруокап ырыа буолбут хоһоонноро
	1
	Поэт хоһооннорун ааҕыы,ырытыы.Хоһооннору тэҥнээһин.Хоһоону талан өйгө үөрэтии.Ырыа буолбут хоһооннору билии
	Хоһоону уус-ураннык ааҕар,хоһоон тылын-өһүн ырытар.
	
	Ааҕыы,кэпсэтии.Тыллары быһаарыы.
	
	13.04.2022
	

	38
	Саха литературата ХХ үйэҕэ.
	Н.Лугинов “Суор”
	2
	Айымньыны ааҕыы,ырытыы,сэһэргэһии.Н.Лугинов философскай айымньытын билсии.Киһи-аймах ытык өйдөбүллэрэ тугун айымньыттан булуу.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	
	Ааҕыы,кэпсэтии.Тыллары быһаарыы.
	
	15.04.
20.04.2022
	

	39
	Саха литературата ХХ үйэҕэ.
	Н.Лугинов “Сэргэ”
	2
	Айымньыны ааҕыы,ырытыы,сэһэргэһии.Саха киһитэ төрөөбүт айылҕатыгар сыһыана.Соҕотохсуйбут сэргэлэр,өтөхсүйбүт алаастар дьылҕалара.
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	
	Ааҕыы,кэпсэтии.Тыллары быһаарыы.
	
	22.04.
29.04.
2022
	

	40
	Саха литературата ХХ үйэҕэ.
	Н.Лугинов “Айгылла”
	1
	
	Айымньыны уус-ураннык ааҕар.Айымньы сюжетын,композициятын тиһиктэрин араарар.Геройдар уобарастарын ырытар.
	
	Ааҕыы,кэпсэтии.Тыллары быһаарыы.
	
	04.05.2022
	

	41
	Олохтоох суруйааччы
	Олохтоох суруйааччы
	1
	Бэйэ дойдутун суруйааччыларын айымньыларын,кинигэлэрин билсии.Лукина Л.М.,Игнатьев П.Ф.,Иванов М.Е.-Саха сирин суруйааччыларын сойууһун чилиэннэрэ.
	Бэйэ дойдутун суруйааччыларын,кинилэр айымньыларын,кинигэлэрин билэр.Эбии ааҕар.
	Сэһэргэһии,кэпсэтии,санаа атастаһыы.
	
	
	06.05.2022
	

	42
	Олохтоох суруйааччы
	Мииринэй оройуонун айар куттаах дьоно
	1
	Мииринэй оройуонуттан тахсыбыт айар куттаах дьону билсии. «Кимберлит” , “Алмаастаах бөрүө” айар түмсүүлэр үлэлэрэ-хамнастара.
	Бэйэ дойдутун суруйааччыларын,айар түмсүүлэрин ,кинилэр айымньыларын,кинигэлэрин билэр.Эбии ааҕар.
	Сэһэргэһии,кэпсэтии,санаа атастаһыы.
	
	
	11.05.2022
	

	43
	
	Сыллааҕы хатылааһын.
	1
	Сыл устата үөрэтиллибити санатыһыы,чиҥэтии.
	
	
	
	
	13.05.
2022
	

	44
	
	Иҥмит билиини тургутуу.
	1
	Сыл устата ылбыт билиини тургутуу.
	
	Хонтуруоллуур тиэс.
	
	
	18.05.2022
	

	
	
	“Өркөн өй” оонньуу.Сылы түмүктүүр уруок.
	1
	Үөрэтиллибит,ааҕыллыбыт айымньыларынан араас хайысхалаах викторина.Үөрэх сылын түмүктээһин,сайыҥҥы сорудахтар.
	
	
	
	
	20.05.2022
	




                                                                                                    



                           
  Лист корректировки календарно-тематического планирования.
Предмет:Родная лтература
Класс: 9
Учитель:Кириллина Н.А.

